
					Gwirwyd y dudalen hon


The goats ran from the mountains, and the herds

Were strangely clamorous to the frighted fields;

These signs have marked me extraordinary,

And all the courses of my life do show

I am not in the roll of common men."






Cyfeithir y rhan ddiweddaf yn Hanes y Brytaniaid a'r Cymry
fel hyn :—




"Ar fy ngenedigaeth

Yr oedd wyneb nen yn llawn o ddelwau tanllyd:

Rhuthrai'r geifr o'r bryniau, a'r deadelloedd

A ddadyrddent yn ddychrynedig yn y meusydd;

Dynodai'r arwyddion hyn fi fel un hynod,

A phrawf holl yrfa'm bywyd mai felly'r wyf,

Ac nad wyf fi ar lechres gwŷr cyffredin."






Cafodd ddygiad i fyny fel ag oedd yn gweddu i fab pendefig, a
gosodwyd ef i ddysgu y gelfyddyd gyfreithiol, nid er mwyn
bywoliaeth, mae'n debyg, ond er mwyn dysgyblaeth feddyliol, a
mantais i'w fywyd yn ol llaw. Y mae Shakespeare braidd yn
hoff o wawdio dull y Cymry o siarad Saesonaeg, fel y rhydd
eiriau chwithig yn ngenau Syr Hugh Evans, yr hen offeiriad
Cymreig, ac y gwna i Fluellen (Llywelyn), y milwr Cymreig, alw
Alexander Fawr yn "Alexander the pig," &c.; ond rhydd iaith
gywir a choeth yn ngenau y pendefig Glendower, a gesyd ef i
ddweyd wrth Hotspur:—




"Medraf siarad Saesonaeg, Syr, cystal a chwithau,

Canys dygwyd fi i fyny yn y llys Seis'nig.






Nid oes genym ddim hanes credadwy arall, hyd y gwyddom, am
ein gwron hyd ei briodas. Ei ddewisedig wraig oedd Margaret,
merch Syr David Hanmer, o Hanmer, yn sir Fflint. Os ydym
i gredu fod Iolo Goch yn dweyd ffaith wirioneddol, ac nid yn
llechu yn nghysgod rhyddid y bardd i orliwio, yr oedd y foneddiges hon yn ymyl perffeithrwydd o ran ei chymeriad:—




"A gwraig orau o'r gwragedd,

Gwyn y myd o'i gwin a i medd;

Merch eglur 11in marchoglyw,

Urddol hael o reiol ryw."






Yr oedd gan Owain dyaid o blant, y rhai hefyd a ganmolir gan
y bardd. Ymddengys fod Llys Owain yn Sycharth yn hynod am

